Fundur stjórnar KFÍ

haldinn á annarri hæð í húsnæði Pólsins 20.03.2013, kl 17.30.
Mættir:  Sævar Óskarsson, Birna Lárusdóttir, Guðni Guðnason, Guðfinna Hreiðarsdóttir og Óðinn Gestsson. 
Birna ritaði fundargerð.
1.  Samstarfssamningur KFÍ og Péturs Más Sigurðssonar.

 Samkomulag hefur náðst milli stjórnar KFÍ og Péturs Más um að endurnýja ekki samstarfssamninginn sem rennur út í  lok apríl. Fréttatilkynning þess efnis var sett á heimasíðu KFÍ í gær. Pétur kom til fundar við stjórn til skrafs og ráðagerða en hann mun sinna þeim verkefnum sem til falla út samningstímann, s.s. akademían í MÍ, umsjón yngri flokka og uppskeruhátíð yngri flokka. 
2. AFÉS undirbúningur.
Vaktaskipulag fyrir sjoppuvaktirnar er tilbúið af Óðni. Guðfinna og Birna munu halda utan um skráningar. Sævar sér um öll samskipti varðandi tjöld, borð, posa, rafmagn og annað tilfallandi. Ingólfur, Guðni og Elvar verða til aðstoðar.
3. Fjármál og pappírssala.

Guðni er að vinna við uppgjör á fjárhagsárinu. Stefnt er að því að skila árinu á núlli. Gengið verður í hús á morgun og pappír seldur. Meistaraflokkarnir sjá um söluna. Óðinn lagði til að sendur yrði flyer í öll hús í sveitarfélaginu þar sem fram kæmi símanúmer/tölvupóstur sem hægt væri að panta pappír í. Sent heim eftir pöntun. Óðinn og Birna skoða útfærslu á því eftir páska. Hugsanlega betra að auglýsa á heimasíðu og facebook. Jafnvel hægt að setja upp pöntunarhnapp á kfi.is.
4. Íbúðamál, þrif og búslóðir.
Íbúð Brittany í Múlalandinu var skilað mjög hreinni. Fjarðarstrætið frá Damier og Tyrone er ekki eins fínt og það þarf að þrífa. Vonir standa til að við fáum að hafa íbúðina fram yfir körfuboltabúðir til að geta hýst þjálfara fyrir búðirnar.  Óðinn mun sjá um þrif á Fjarðarstrætinu. Aðrar íbúðir sem eru í notkun á vegum félagsins ættu að losna innan tíðar nema semjist um annað.
5. Aðalfundur 2013.
Ársreikningur 2012 brátt tilbúinn. Stefnt að aðalfundi í lok apríl. Ekki verður hafður sami háttur á og í fyrra þegar uppskeruhátíð meistaraflokkanna var haldin í beinu framhaldi af aðalfundi. 
6. Uppskeruhátíð KFÍ.

Finna þarf dagsetningu fyrir uppskeruhátíð meistaraflokkana. Föstudagskvöld í lok apríl kemur til greina.
7. Önnur mál.

Sævar ræddi hugmyndir um sameiningu íþróttafélaga. Hann telur eðlilegast að hefja umræðuna á þingi HSV í vor. 

